
ᑭᓲᕙ ᑐᓴᒐᒃᓴᑎᒍᑦ 
ᓴᕿᑎᑕᐅᔭᕆᐊᖃᓐᖏᓐᓂᖅ?
ᐅᓇ ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᑐᓕᕆᓂᖅ ᑎᓕᓯᔾᔪᑕᐅᓯᒪᔪᖅ 
ᐃᖃᖅᑐᐃᕕᖕᓂᑦ ᐊᔪᕐᓂᐊᕐᒪᑕ ᑭᓇᑐᐃᓐᓇᖅ ᐅᖃᓕᒫᒐᕐᒧᐊᕐᓗᒍ, 
ᑐᓴᖅᓴᐅᑎᓪᓗᒍ, ᐅᒡᕙᓘᓐᓃᑦ ᐊᐅᓪᓚᖅᑎᓪᓗᒋᑦ ᑐᓴᖅᑕᐅᔪᒪᒐᔭᖅᑐᓂᒃ 
ᑕᒪᑐᒥᖓ ᓇᓗᓇᐃᖅᓯᓯᒪᔪᑦ ᐱᓂᕐᓗᒃᑕᐅᓯᒪᔪᒥᒃ, ᑕᑯᓯᒪᔪᓂᒃ, 
ᐅᒡᕙᓘᓐᓃᑦ ᐊᓯᖏᓐᓂᒃ ᐃᓚᐅᔪᓂᒃ ᐱᕋᔭᒃᓯᒪᔪᓂᒃ ᐱᓕᕆᔭᐅᕕᖓᓂ. 
ᐅᓇ ᐅᖃᓕᒫᒐᕐᓄᑦ ᑎᑎᕋᖅᑕᐅᔭᕆᐊᖃᓐᖏᑦᑐᑦ ᑕᐃᒪᓐᓇᐅᔾᔪᑎᒋᔭᖓ 
ᐊᔪᖏᓐᓂᐊᕐᒪᑕ ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ ᐊᒻᒪᓗ ᐊᓯᖏᑦ ᐃᓚᐅᔪᑦ 
ᐱᕋᔭᒃᓯᒪᔪᓂᒃ ᐱᓕᕆᑎᓪᓗᒋᑦ ᐊᒃᓱᕈᖅᑎᑕᐅᖁᓇᒋᑦ ᐱᐅᓐᖏᑦᑐᓂᒃ 
ᐱᓗᐊᖅᑎᑦᑎᓕᕋᔭᖅᑐᕐᒪᑕ.

ᐅᓇ ᐱᓂᕐᓗᒃᑕᐅᓯᒪᔪᖅ ᓱᓕᔪᖅ! 
ᐅᓇ ᑲᓇᑕᒥ ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖅ 
ᒪᓕᒐᖑᖅᑎᑕᐅᓚᐅᖅᑐᖅ ᔪᓚᐃ 23, 2015. ᐅᓇ ᐱᖁᔭᕐᔪᐊᖅ 
ᑐᓂᓯᓯᒪᔪᖅ ᑕᒪᐃᓐᓂᒃ ᐱᓂᕐᓗᒃᑕᐅᓯᒪᔪᓂᒃ ᐱᔪᓐᓇᕐᓂᖃᖅᑎᑦᑎᔪᖅ 
ᐱᓂᕐᓗᒃᑕᐅᔾᔪᑎᖏᑦ ᑐᓴᖅᑕᐅᔮᓐᖏᑦᑐᑦ ᐊᖓᔪᖅᑳᖏᓐᓂᑦ 
ᐱᕋᔭᒃᑐᓕᕆᓂᕐᒥ ᐱᓕᕆᓂᐅᔪᒥ ᐊᒻᒪᓗ ᐅᖃᐅᑎᓗᒋᑦ ᑭᓇᐅᓂᖏᑦ 
ᓴᐳᒻᒥᔭᐅᖁᓪᓗᒋᑦ ᓴᕿᑕᐅᖁᓇᒋᑦ. ᐅᑯᐊ ᐱᔪᓐᓇᐅᑎᖏᑦ ᐃᓚᖃᖅᑐᑦ 
ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ ᓴᐳᒻᒥᔭᐅᔾᔪᑎᒃᓴᒥᖕᓄᑦ. 

ᖃᖓ ᐃᖃᖅᑐᐃᕕᒃ 
ᑎᓕᓯᒐᔭᖅᐸ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑎᑦᑎᔪᓐᓇᕐᒪᖔᑕ? 
ᐅᓇ ᑐᓐᖓᔾᔪᑎᒋᔭᑦ ᒪᑐᐃᖓᑦᓯᐊᕐᓂᐊᕋᒥᒃ ᐃᓚᒋᓪᓗᒍ ᑲᓇᑕᐅᑉ 
ᐱᕋᔭᒃᓯᒪᔪᓄᑦ ᐱᓕᕆᔭᐅᕕᖓᑦ. ᑕᐃᒪᖓᓂ ᐊᑐᖁᔭᐅᕙᒃᑐᑦ, ᑕᒪᕐᒥᒃ 
ᐱᓕᕆᔭᐅᔪᑦ ᐱᓕᕆᔭᐅᓗᑎᒃ ᒪᑐᐃᖓᔪᒥ ᐃᓄᓕᒫᓄᑦ ᐃᖃᖅᑐᖅᑕᐅᔪᑦ 
ᐊᒻᒪᓗ ᐊᑎᖏᑦ ᑕᒪᕐᒥᒃ ᑕᑯᓯᒪᔪᑦ, ᐱᓂᕐᓗᒃᑕᐅᖅᒪᔪᖅ, ᐊᒻᒪᓗ ᐸᓯᔭᐅᔪᑦ 
ᐃᓄᓕᒫᓂᑦ ᑐᓴᖅᑕᐅᔪᓐᓇᖅᖢᑎᒃ. ᑕᐃᒪᓐᓇᐅᓐᖏᑦᑐᓐᓇᖅᑐᖅ. 
ᐅᑯᐊ ᑕᐃᒪᓐᓇᐅᓕᖅᐸᒃᑐᑦ ᐃᖃᖅᑐᐃᕕᒃ ᑎᓕᓯᓗᓂ ᑐᓴᒐᒃᓴᑎᒍᑦ 
ᓴᕿᑦᑎᑕᐅᔭᕆᐊᖃᓐᖏᑦᑐᑦ ᑐᓴᕐᑎᑦᑎᔾᔪᑕᐅᔭᕆᐊᖃᓐᖏᑦᑐᑦ 
ᓴᐳᒻᒥᓂᐊᕐᒪᑕ ᐱᓂᕐᓗᒃᑕᐅᓯᒪᔪᓂᒃ, ᑕᑯᓯᒪᔪᓂᒃ ᐊᒻᒪᓗ 

ᐃᖃᖅᑐᐃᔪᓂ ᐃᓚᐅᔪᓂᒃ. ᐃᖃᖅᑐᐃᕕᒃ ᐊᑑᑎᖃᕐᑎᓐᓂᐊᖅᑕᖓ 
ᐅᑯᐊ ᓴᑭᑦᑎᑕᐅᔭᕆᐊᖃᕐᑎᓐᓇᖑ ᑐᓴᒐᒃᓴᑎᒍᑦ ᐊᑑᑎᖃᕈᓂ, ᐅᑯᐊ 
ᐆᒃᑑᑎᒋᓪᓗᒋᒃ, ᐃᒪᓐᓇ: 

•	�ᑎᓕᐅᕈᑕᐅᔪᑦ ᑕᑯᓯᒪᔪᑦ ᑲᑉᐱᐊᓱᒃᑐᑦ ᐅᖃᓪᓚᒋᐊᒃᓴᖅ 
ᑕᑯᓯᒪᔭᕐᒥᖕᓂᒃ;

•	�ᓴᐳᒻᒥᔾᔪᑕᐅᔪᖅ ᐊᑦᑕᕐᓇᓗᐊᖅᑐᓄᑦ ᑕᑯᓯᒪᔪᓄᑦ, ᐃᓚᒋᔭᐅᓪᓗᑎᒃ 
ᓄᑕᖃᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᐱᕋᔭᒍᑕᐅᔪᒥᑦ;

•	�ᑎᓕᐅᕈᑕᐅᔪᖅ ᐱᓂᕐᓗᒃᑕᐅᓯᒪᔪᓄᑦ ᐅᖃᐅᓯᕆᓗᒋᑦ 
ᐱᕋᔭᒍᑕᐅᔪᑦ ᐅᖃᐅᓯᐅᒐᔭᓐᖏᑦᑐᑦ, ᓲᕐᓗ ᖁᓄᔪᓐᓂᐊᕐᓂᖅ 
ᐱᕋᔭᒍᑕᐅᓯᒪᑎᓪᓗᒍ; ᐊᒻᒪᓗ 

•	�ᓴᐳᒻᒥᔪᑦ ᑐᓴᖅᑕᐅᔭᕆᐊᖃᓐᖏᒻᒪᑕ ᐱᕋᔭᒃᑕᐅᓯᒪᔪᑦ 
ᐱᓕᕆᔭᐅᕕᖏᓐᓂ ᐃᓚᐅᔪᑦ.

ᖃᓄᖅ ᐃᖃᑦᑐᐃᕕᒃ ᑎᓕᓯᔪᓐᓇᖅᐸ 
ᐊᑐᖅᑕᐅᖁᓗᒋᑦ ᑐᓴᒐᒃᓴᑎᒍᑦ 
ᓴᕿᑦᑕᕆᐊᖃᓐᖏᑦᑐᑦ?
ᐅᓇ ᐱᕋᔭᒃᓯᒪᔪᓄᑦ ᐱᖁᔭᖅ ᑎᑎᕋᖅᓯᒪᔪᑦ ᒪᓕᒐᑦ ᐊᐅᓚᑦᑎᔾᔪᑕᐅᔪᑦ 
ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᑦᑐᓄᑦ. ᐅᑯᐊ ᒪᓕᒐᐃᑦ ᒪᓕᒃᑐᑦ ᑭᓇ 
ᐆᒃᑐᕐᒪᖔᑦ ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᑦᑐᒎ ᐱᓯᒪᔪᑦ ᐊᒻᒪᓗ 
ᖃᓄᕆᑑᓂᖓ ᐃᖃᖅᑐᐃᓂᐅᔪᖅ.  

ᐅᓇ ᐆᒃᑑᑎᒋᓗᒍ, ᐃᖃᖅᑐᐃᕕᒃ ᑐᓴᕐᑎᑦᑎᔭᕆᐊᖃᖅᑐᖅ 
ᐱᓂᕐᓗᒃᑕᐅᓯᒪᔪᓂᒃ ᐅᑯᐊ ᓄᑲᖅᖡᑦ 18-ᓂᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 
ᐊᑐᕈᓐᓇᖅᖢᑎᒃ ᑐᓴᒐᒃᓴᑎᒍᑦ ᐊᒻᒪᓗ, ᐱᓂᕐᓗᒃᑕᐅᓯᒪᔪᖅ 
ᐱᔪᒪᒍᓂ, ᐅᓇ ᐃᖅᑲᖅᑐᐃᕕᒃ ᑎᓕᓯᔭᕆᐊᖃᖅᑐᖅ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑦᑐᓄᑦ. ᐃᖅᑲᖅᑐᐃᕕᒃ ᐅᖃᕆᐊᖃᕐᒥᔪᖅᑕᐅᖅ 
ᑕᒪᕐᓐᓄᑦ ᐱᓂᕐᓗᒃᑕᐅᓯᒪᔪᓄᑦ ᐊᒻᒪᓗ ᑕᑯᓯᒪᔪᓄᑦ ᖁᓄᔪᕐᓂᐊᕐᓂᕐᒧᑦ 
ᐅᑯᐊ ᓄᑲᖅᖡᑦ 18 ᐱᔪᓐᓇᐅᑎᖃᖅᑐᖅ ᕿᓂᕐᓗᑎᑦ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑦᑐᓄᑦ ᐱᔪᒪᓗᑎᒃ. ᓴᕿᑕᐅᔭᕆᐊᖃᓐᖏᑦᑐᕆᓂᕐᒧᑦ 
ᐱᔪᒪᑎᓪᓗᒋᑦ, ᐃᖃᖅᑐᐃᕕᒃ ᐊᖕᖏᕆᐊᖃᖅᑐᖅ.

ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᑦᑐᑦ

ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ  ᑲᓇᑕᒥ



ᐅᓇ ᐱᕋᔭᒃᓯᒪᔪᓄᑦ ᐱᖁᔭᖅ ᐅᖃᖅᓯᒪᔪᖅᑕᐅᖅ ᑕᐃᒪᓗ ᐃᖃᖅᑐᐃᕕᒃ 
ᑎᓕᓯᒍᓐᓇᖅᑐᒃᓴᐅᔪᖅ ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᓪᓗᑎᒃ 
ᓴᐳᒻᒥᔭᐅᓂᐊᕐᒪᑕ ᑭᓇᐅᓂᖏᓐᓂᒃ ᓇᓕᐊᑐᐃᓐᓇᖅ ᐊᓯᖏᑦ 
ᐱᓂᕐᓗᒃᑕᐅᓯᒪᔪᑦ ᐅᑭᐅᖃᖅᑐᑦ ᐊᖓᔪᒡᖡᑦ 18-ᓂᑦ ᐅᒡᕙᓘᓐᓃᑦ 
ᐊᓯᖏᑦ ᑕᑯᓯᒪᔪᑦ ᑕᐃᒪᓗ ᐃᖃᖅᑐᐃᕕᒃ ᐅᒃᐱᕈᓱᒃᑯᓂ ᐅᑯᐊ 
ᑎᓕᓯᔾᔪᑕᐅᔪᑦ “ᐊᑐᕆᐊᖃᖅᑕᖏᑦᑑᑦ ᐱᓯᒪᔪᑦ ᐊᐅᓚᑦᑎᑦᑎᐊᕐᓂᐊᕐᓗᑎᒃ 
ᒪᓕᒐᓕᕆᓂᒃᑯᑦ ᐃᖃᖅᑐᐃᔪᓕᕆᔨᒃᑯᑦ.” ᐅᓇ ᐃᖃᖅᑐᐃᕕᒃ 
ᑎᓕᓯᒍᓐᓇᕐᒥᔪᖅ ᐊᑑᑎᖃᕐᓗᓂ ᐊᓯᖏᓐᓄᑦ ᐃᓚᐅᔪᓄᑦ 
ᐱᕋᔭᒃᓯᒪᔪᓂᒃ ᐃᖃᖅᑐᐃᑎᓪᓗᒋᑦ ᓲᕐᓗ ᓈᓚᒃᑎᑦ, ᐸᓖᓯ ᐅᒡᕙᓘᓐᓃᑦ 
ᐸᓖᓯᒃᑯᓄᑦ ᐅᖃᖅᓯᒪᔪᖅ ᐱᕋᔭᒍᑕᐅᓯᒪᔪᓂᒃ ᑖᒃᑯᓐᓇᖓᑦ ᐱᕋᔭᒃᑐᑦ 
ᐊᐅᓚᑦᑎᔨᐅᔪᓂᑦ, ᖄᖅᑎᑦᑎᒍᒪᔪᑦ ᐃᓅᖃᑎᒥᖕᓂᒃ, ᐊᒻᒪᓗ ᑲᓇᑕᒥ 
ᑲᑉᐱᐊᓇᖅᑐᑰᖅᑎᑦᑎᓂᕐᒥᑦ. 

ᐅᑯᐊ ᐃᓱᒪᓕᐅᕆᓂᐊᕐᓗᑎᒃ ᖃᓄᖅ ᑎᓕᓯᔾᔪᑕᐅᓂᐊᕐᒪᖔᑦ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑦᑐᓄᑦ ᐱᓯᒪᔪᑦ ᑖᒃᑯᓂᖓ ᐱᓂᕐᓗᒃᑕᐅᓯᒪᔪᓂᒃ, 
ᑕᑯᓯᒪᔪᓂᒃ ᐅᒡᕙᓘᓐᓃᑦ ᐃᖃᖅᑐᐃᔪᓂ ᐃᓚᐅᔪᓕᒃ, ᐅᓇ ᐃᖃᖅᑐᐃᕕᒃ 
ᐃᓱᒪᒋᑦᑎᐊᕐᓗᒋᑦ ᐊᒥᓱᑦ ᐊᑕᔪᑦ ᐃᓱᒪᓕᐅᕈᑎᒋᔭᕆᐊᓕᑦ. ᐅᑯᐊ 
ᐃᓚᒋᔭᐅᕗᑦ:

•	�ᐱᔪᓐᓇᐅᑎᖃᖅᑐᖅ ᐸᓯᔭᐅᔪᖅ ᐃᓄᒃ ᐱᑦᑎᐊᖅᑕᐅᓗᓂ ᐊᒻᒪᓗ 
ᐃᓄᓕᒫᓂᑦ ᓈᓚᐅᒃᑕᐅᓗᓂ;

•	�ᖃᓄᖅ ᐊᑦᑕᕐᓇᖅᑐᒦᑎᒋᕙᑦ ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ 
ᐅᒡᕙᓘᓐᓃᑦ ᐃᖃᖅᑐᐃᔪᓂ ᐃᓚᐅᔪᑦ ᐋᓐᓂᖅᑕᐅᒐᔭᒃᓂᖏ 
ᑕᐃᒪᓗ ᐃᓄᓕᒫᖅ ᖃᐅᔨᒍᑎᒃ ᑭᓇᐅᓂᖏᓐᓂᒃ;

•	�ᖃᓄᖅ ᑎᓕᓯᔭᕆᐊᖃᖅᐳᖅ ᓴᐳᒻᒥᓂᐊᕐᓗᒋᑦ ᐱᓂᕐᓗᒃᑕᐅᓯᒪᔪᑦ, 
ᑕᑯᓯᒪᔪᑦ ᐅᒡᕙᓘᓐᓃᑦ ᐃᖃᖅᑐᐃᔪᓂ ᐃᓚᐅᔪᑦ 
ᐃᓕᕋᓱᒃᑎᑕᐅᓗᑎᒃ ᐅᒡᕙᓘᓐᓃᑦ ᐊᑭᒋᐋᕐᕕᐅᓇᓱᒐᔭᕐᓂᖅᐸᑕ; 
ᐊᒻᒪᓗ

•	�ᐃᓄᓕᒫᑦ ᐱᔪᒪᔭᖏ ᑎᓕᐅᕆᑦᑎᐊᖅᑐᑦ ᐅᖃᐅᓯᕆᔭᐅᓗᑎᒃ 
ᐱᕋᔭᐅᑕᐅᔪᑦ ᐊᒻᒪᓗ ᐃᓚᐅᔪᑦ ᐱᓂᕐᓗᒃᑕᐅᔪᑦ ᐊᒻᒪᓗ ᑕᑯᓯᒪᔪᑦ 
ᐊᒻᒪᓗ ᐃᖃᖅᑐᐃᔪᓂ ᐃᓚᐅᔪᑦ (ᐆᒃᑑᑎᒋᓪᓗᒋᑦ, ᐃᖃᖅᑐᐃᕕᖕᒥ 
ᓴᓇᔨᑦ ᐅᒡᕙᓘᓐᓃᑦ ᓈᓚᒃᑎᑦ) ᐃᓗᐊᓂ ᐱᕋᔭᒃᑕᐅᓯᒪᔪᑦ 
ᐱᓕᕆᕕᐊᓐᓂ.

ᑕᒪᕐᒥᒃ ᑭᓲᓂᖏᑦ ᓱᓕᔪᑦ ᓇᓂᔭᐅᔪᑦ ᐃᓗᐊᓂ ᐱᕋᔭᒃᓯᒪᔪᓄᑦ ᐱᖁᔭᖅ.

ᖃᓄᖅ ᑐᓴᒐᒃᓴᑎᒍᑦ 
ᓴᕿᑎᑕᐅᔪᒪᓐᖏᓪᓗᓂ 
ᐊᖕᖏᖅᑕᐅᓇᓱᒍᓐᓇᖅᐸ?
ᐅᓇ ᐱᕋᔭᒃᓯᒪᔪᓄᑦ ᐱᕋᔭᒃ ᐋᕿᒃᓯᒪᔪᖅᑲᖅᑐᖅ ᐊᑐᖅᑕᐅᔪᓐᓇᖅᑐᓂᑦ 
ᐊᖕᖏᖅᑕᐅᑎᑦᑎᓇᓱᖕᓂᐊᕐᓗᑎᒃ ᑐᓴᖅᑕᐅᔪᒪᓐᖏᑦᑐᓄᑦ ᑐᓴᒐᒃᓴᑎᒍᑦ:

•	�ᐃᖃᖅᑐᐃᔨ ᐃᑲᔪᖅᑎᖓ, ᐱᓂᕐᓗᒃᑕᐅᓯᒪᔪᖅ, ᑕᑯᓯᒪᔪᖅ 
ᐅᒡᕙᓘᓐᓃᑦ ᐃᖃᖅᑐᐃᕕᖕᓂ ᐃᓚᐅᔪᖅ ᐊᐱᕆᔭᕆᐊᖃᖅᑐᖅ 
ᐊᑐᖅᑕᐅᖁᓗᒍ ᑐᓴᒐᒃᓴᑎᒍᑦ ᓴᕿᑕᐅᔭᕆᐊᖃᓐᖏᑎᑦᑎᓂᖅ 
ᑎᑎᕋᕐᓗᑎᒃ. ᐃᓄᒃ ᐊᐱᕆᔪᖅ ᐊᖕᖏᖅᑕᐅᔪᒪᓪᓗᓂ 
ᓇᓗᓇᐃᔭᑦᑎᐊᕆᐊᖃᖅᑐᖅ ᓱᖕᒪᑦ ᑖᓐᓇ ᐱᔪᒪᖕᒪᖔᑦ ᑕᒃᑯᓄᖓ 
ᓴᐳᒻᒥᔭᐅᔪᒪᔾᔪᑎᒥᓂᒃ.	

•	�ᐅᓇ ᐊᖕᖏᖅᑕᐅᔪᒪᓗᓂ ᐃᖃᖅᑐᐃᔨᒧᑦ ᓈᓚᒃᑎᐅᔪᒧᑦ ᑕᒪᑐᒥᖓ 
ᐱᓕᕆᐊᖑᔪᒥᒃ. ᑕᐃᒪᓗ ᐃᖃᖅᑐᐃᔨ ᓂᕈᐊᖅᑕᐅᓯᒪᓐᖏᒃᑯᓂ 
ᓲᕐᓗ, ᐊᖕᖏᖅᓯᔾᔪᑕᐅᓇᓱᐊᖅᑐᖅ ᑐᓂᔭᐅᔭᕆᐊᖃᖅᐳᖅ ᐊᓯᐊᓄᑦ 
ᐃᖃᖅᑐᐃᔨᒧᑦ ᑕᐃᑲᓂᑦᓴᐃᓐᓇᖅ ᐃᖃᖅᑐᐃᕕᖕᒦᑦᑐᒥᒃ.

•	�ᐃᖃᑦᑐᐃᔨ ᐃᑲᔪᖅᑎᖓᑦ, ᐸᓯᔭᐅᔪᖅ, ᐊᒻᒪᓗ 
ᓇᓕᐊᑐᐃᓐᓇᖅ ᐃᓄᒃ ᐊᒃᑐᖅᑕᐅᔪᖅ ᑕᒪᑐᒧᖓ ᑐᓴᒐᒃᓴᑎᒍᑦ 
ᓴᕿᑎᑕᐅᔭᕆᐊᖃᓐᖏᓐᓂᕐᒧᑦ ᐅᖃᐅᑎᔭᐅᔭᕆᐊᓕᑦ ᑕᒪᑐᒥᖓ 
ᐃᖃᖅᑐᐃᔾᔪᑕᐅᔪᒥᒃ. ᐅᓇ ᐃᖃᖅᑐᐃᕕᒃ ᐃᓱᒪᓕᐅᕆᓂᐊᖅᑐᖅ 
ᐅᖃᐅᑎᔪᓐᓇᕐᒪᖔᑕ ᐅᖃᐅᑎᔪᓐᓇᓐᖏᒻᒪᖔᑕ ᑐᓴᒐᒃᓴᓕᕆᔨᒃᑯᑦ 

ᐅᒡᕙᓘᓐᓃᑦ ᑭᓇᑐᐃᓐᓇᖅ ᐊᒃᑐᖅᑕᐅᒐᔭᖅᑐᖅ ᐱᓪᓗᒍ ᑕᒪᓐᓇ 
ᐆᒃᑑᑎ. ᐅᓇ ᐆᒃᑑᑎᒋᓪᓗᒍ, ᓄᓇᓕᖕᓂ ᑐᓴᒐᒃᓴᓕᕆᔨᒃᑯᑦ 
ᖃᐅᔨᒪᔭᕆᐊᖃᕋᔭᖅᑐᑦ ᐱᔾᔪᑎᒋᓪᓗᒍ ᐅᓇ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑦᑐᖅ ᐱᓪᓗᒍ ᐊᔪᖅᑎᑕᐅᒐᒥᒃ 
ᐅᖃᐅᓯᕆᔭᕆᐊᒃᓴᖓ ᐃᖃᑐᐃᔾᔪᑕᐅᔪᖅ ᐅᒡᕙᓘᓐᓃᑦ 
ᐃᖃᖅᑐᐃᓂᐅᔪᑦ.

•	�ᐅᓇ ᐃᖃᖅᑐᐃᕕᒃ ᐃᖃᖅᑐᖅᑕᐅᑎᑦᑎᓂᐊᖅᑐᖅ 
ᐋᕿᒐᓱᒡᓗᒍ ᐊᖕᖏᖅᑎᑕᐅᓇᓲᑕᐅᔪᖅ ᑐᓴᒐᒃᓴᑎᒍᑦ 
ᓴᑭᑎᑕᐅᔭᕆᐊᖃᓐᖏᓐᓂᖅ. ᑕᐃᑲᓂ ᓈᓚᒡᓗᑎᒃ, 
ᐱᓂᕐᓗᒃᑕᐅᓯᒪᔪᖅ, ᑕᑯᓯᒪᔪᖅ ᐅᒡᕙᓘᓐᓃᑦ ᐃᖃᖅᑐᐃᔪᓂ 
ᐃᓚᐅᔪᓂᑦ ᐅᖃᕈᓐᓇᖅᑐᑦ ᖃᓄᐃᒻᒪᑦ ᑕᐃᒪᓐᓇᐅᖁᔨᖕᒪᖔᑕ. 
ᐅᓇ ᐃᖃᖅᑐᐃᕕᖕᒥ ᐃᑲᔪᖅᑎᖓ, ᐸᓯᔭᐅᔪᖅ, ᑐᓴᒐᒃᓴᓕᕆᔨᒃᑯᑦ, 
ᐅᕚᓘᓐᓃᑦ ᐊᓯᖏᑦ ᐃᓚᐅᔪᑦ ᐊᒃᑐᖅᑕᐅᔪᑦ ᑎᓕᔭᐅᓯᒪᕗᑦ 
ᓂᓪᓕᖁᔭᐅᓪᓗᑎᒃ ᑕᒪᑐᒧᖓ.

ᖃᓄᐃᓕᐅᕐᓂᐊᖅᐸᒃ ᓈᓚᒃᑐᓂ? 
ᓈᓚᖃᑦᑕᖅᑐᑦ ᐃᓱᒪᒃᓴᖅᓯᐅᖅᖢᑎᒃ ᖃᓄᖅ ᑐᓴᒐᒃᓴᑎᒍᑦ 
ᓴᕿᑦᑎᒋᐊᖃᓐᖏᓂᖅ ᐊᑐᖅᑕᐅᓂᐊᕐᒪᖔᑦ ᐱᕕᒃᔪᐊᖑᓗᐊᓐᖏᓂᖅᓴᐅᔪᖅ 
ᐃᖃᖅᑐᐃᔪᓂᒃ ᐱᕋᔭᒃᓯᒪᔪᓂᒃ ᐊᒻᒪᓗ ᐱᓕᕆᔭᐅᔪᓐᓇᖅᑐᖅ ᑖᒃᑯᑑᓗᑎᒃ, 
ᑭᓯᐊᓂ ᒪᑐᐃᖓᓗᓂ ᐃᖃᖅᑐᐃᓂᖓᑦ. ᐅᓇ ᐱᓂᕐᓗᒃᑕᐅᓯᒪᔪᖅ, 
ᑕᑯᓯᒪᔪᖅ ᐊᒻᒪᓗ ᐃᖃᖅᑐᐃᕕᖕᒥ ᐃᓚᐅᔪᖅ ᐊᐱᕆᔪᑦ ᑐᓴᒐᒃᓴᑎᒍᑦ 
ᓴᕿᑎᑕᐅᖁᓇᒋᑦ ᐃᒻᒥᖕᓂᒃ ᐅᖃᓪᓚᒡᓗᑎᒃ ᐅᒡᕙᓘᓐᓃᑦ ᐃᑲᔪᖅᑎᒋᔭᑎᒃ 
ᐅᖃᓪᓚᒃᑎᓪᓗᒍ ᑭᒡᒐᖅᑐᕐᓗᓂ.

ᑕᐃᒪᓗ ᐃᖃᖅᑐᐃᕕᒃ ᐊᖕᖏᕈᓂ ᑐᓴᒐᒃᓴᑎᒍᑦ 
ᓴᕿᑎᑕᐅᔭᕆᐊᖃᓐᖏᓪᓗᑎᒃ ᓴᐳᒻᒥᓂᐊᕐᒪᑕ ᑭᓇᐅᓂᖏᓐᓂᒃ 
ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ ᐅᒡᕙᓘᓐᓃᑦ ᐃᖃᖅᑐᐃᔪᓂ ᐃᓚᐅᔪᓂᒃ, 
ᐅᓇ ᐃᖃᖅᑐᐃᔨ ᑎᓕᓯᔪᓐᓇᖅᑐᖅ ᓴᕿᑕᐅᔭᕆᐊᖃᓐᖏᑎᓪᓗᒋᑦ. ᐅᓇ 
ᑎᓕᓯᔾᔪᑖ ᐊᑕᑎᑦᑎᔪᓐᓇᕐᒥᔪᖅ ᒪᓕᒋᐊᓕᖕᓂᒃ ᐊᒻᒪᓗ ᐊᑐᕆᐊᓕᑦ 
ᐊᑕᐅᔪᖅ - ᐆᒃᑑᑎᒋᓪᓗᒍ, ᐊᑑᑎᖃᕋᔭᖅᑐᖅ ᐃᓱᓕᕕᖃᕐᓗᓂ 
ᐊᑯᓂᐅᑎᒋᓂᖓ. 

ᑭᓲᕙᑦ ᐱᓕᕆᐊᒃᓴᕆᓂᐊᖅᑕᖏᑦ 
ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ, 
ᐊᒻᒪᓗ ᐊᓯᖏᑦ ᑭᓇᐅᓂᖏᑦ 
ᓴᐳᒻᒥᔭᐅᔭᕆᐊᖃᖅᑐᑦ 
ᑕᒪᑐᒨᓇ ᑐᓴᒐᒃᓴᑎᒍᑦ 
ᓴᕿᑕᐅᔭᕆᐊᖃᓐᖏᑎᑕᐅᑎᓪᓗᒋᑦ? 
ᐱᒻᒪᕆᐅᕗᖅ ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ ᐅᒡᕙᓘᓐᓃᑦ ᐃᖃᖅᑐᐃᔪᓂ 
ᐃᓚᐅᔪᓂᒃ ᖃᐅᔨᒪᑎᑦᑎᓗᑎᒃ ᐅᑯᐊ ᐃᖃᖅᑐᐃᕖᑦ ᑎᓕᓯᖁᓗᒋᑦ 
ᑐᓴᒐᒃᓴᑎᒎᕆᐊᖃᓐᖏᑦᑐᑦ ᐊᔪᖅᑎᓪᓗᒋᑦ ᓴᕿᑦᑎᔭᕆᐊᒃᓴᖅ, ᐊᑎᖏᑦ 
ᐅᖃᐅᓯᐅᔭᕆᐊᖃᓐᖏᑦᑐᑦ ᑐᓴᒐᒃᓴᑎᒍᑦ ᐊᒻᒪᓗ ᐅᖃᐅᓯᐅᔭᕆᐊᖃᓐᖏᑦᑐᑦ 
ᓇᐅᒃᑯᑐᐃᓐᓇᖅ. ᐅᓇ ᐆᒃᑑᑎᒋᓪᓗᒍ ᐱᓂᕐᓗᒃᑕᐅᓯᒪᔪᖅ 
ᑎᑎᕋᕈᓐᓇᓐᖏᑦᑐᖅ ᑐᓴᒐᒃᓴᑦ ᑎᑎᕋᕐᑎᖓᓄᑦ ᓇᓗᓇᐃᖅᓯᔪᒥᒃ 
ᑭᓇᐅᓂᖏᓐᓂᒃ ᐱᓂᒃᓗᒃᑕᐅᓯᒪᔪᑦ ᐅᒡᕙᓘᓐᓃᑦ ᑕᑯᓯᒪᔪᑦ 
ᐱᕋᔭᒍᑕᐅᓯᒪᔪᒥᒃ.

ᐅᑯᐊ ᐱᓂᕐᓗᒃᑕᐅᓯᒪᔪᑦ, ᑕᑯᓯᒪᔪᑦ ᐅᒡᕙᓘᓐᓃᑦ ᐃᖃᖅᑐᐃᔪᓂ 
ᐃᓚᐅᔪᓂᒃ ᑭᖑᓂᐊᒍᑦ ᐋᕿᒃᓯᖁᔨᓕᕋᔭᖅᑐᑦ ᐅᑯᐊ ᑐᓴᒐᒃᓴᑎᒍᑦ 
ᑐᓴᖅᑎᑦᑎᔾᔪᑕᐅᔪᓐᓇᖅᓯᓗᑎᒃ. ᑖᓐᓇ ᐊᐱᕆᒋᐊᖃᖅᑐᖅ 
ᐊᖕᖏᖅᑎᑦᑎᒐᓱᐊᕐᓗᓂ ᐃᖃᖅᑐᐃᕕᒃᑯᑦ ᑎᓕᔭᐅᓯᒪᔾᔪᑖ ᓄᖃᖅᑎᓪᓗᒍ 
ᐊᒻᒪᓗ ᐅᖃᖅᓯᒪᓗᑎᒃ ᖃᓄᒻᒪᑦ ᑕᐃᒪᓐᓇᐅᓕᕐᒪᖔᑕ ᑕᒪᓐᓇ 
ᐊᓯᕈᖅᖢᓂ?

ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ ᑲᓇᑕᒥ



ᓇᑭᑦ ᑐᑭᓯᒋᐊᕐᕕᒃᓴᓂᒃ ᐱᑕᖃᖅᐸ?
ᑕᐃᒪᓗ ᐃᒡᕕᑦ ᐅᒡᕙᓘᓐᓃᑦ ᑭᓇᑐᐃᓐᓇᖅ ᖃᐅᔨᒪᔭᐃᑦ ᐱᓂᕐᓗᒃᑕᐅᓯᒪᒍᓂ ᐱᕋᔭᒃᓯᒪᔪᓂᑦ, ᐃᑲᔪᖅᑕᐅᕕᒃᓴᖃᖅᐳᑎᑦ. ᑕᒪᕐᒥᒃ ᑲᓇᑕᐅᑉ ᐊᕕᒃᑐᖅᓯᒪᔪᖏᑦ 
ᐊᒻᒪᓗ ᑎᐅᓕᑐᐊᓕᔅ ᐱᔨᑦᑎᕋᐅᑎᖃᖅᑐᑦ ᐱᓂᕐᓗᒃᑕᐅᓯᒪᔪᓄᑦ ᐱᕋᔭᒃᑕᐅᓯᒪᔪᓂᑦ. ᐃᑲᔪᕈᓐᓇᖅᑐᑦ ᑐᑭᓯᔪᒪᔭᖏᓐᓂᒃ ᐅᒡᕙᓘᓐᓃᑦ ᐊᓯᖏᓐᓂᒃ 
ᐃᑲᔫᑎᔪᓐᓇᖅᑐᓂᒃ. ᐅᓇ ᐱᓂᕐᓗᒃᑕᐅᓯᒪᔪᖅ ᐱᔨᑦᑎᕋᐅᑎᖏᑦ ᐃᑲᔪᕈᓐᓇᖅᑐᑦ ᐃᑲᔪᖅᑕᐅᑎᑦᑎᓪᓗᑎᒃ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᕕᖕᓄᑦ 
ᖃᓂᒋᔭᖓᓃᑦᑐᓄᑦ:

http://www.justice.gc.ca/eng/cj-jp/victims-victimes/vsd-rsv/index.html 

